
XENTE EN DOMINGO
[Robert Siodmak e Edgar G. Ulmer, 1930,  Alemaña, 75 min., VOSG]
Lingua Muda, con intertítulos en alemán 
Dirección Robert Siodmak, Edgar G. Ulmer 
Guión Billy Wilder 
Fotografía Fred Zinnemann, Eugen Schüfftan 
Música Donald Sosin 
Elenco Brigitte Borchert, Christel Ehlers, Wolfgang von Waltershausen, Annie 
Schreyer, Erwin Splettstösser 
Produción Seymour Nebenzal, Moriz Seeler 
Distribución Lost & Found
No Berlín de entreguerras, os cidadáns aturan a semana á espera do descanso 
dominical. Un grupo de amigos prepara unha xornada de pícnic na que non faltarán  
bromas, mergullos, coqueteos e rivalidades amorosas.

Con vocación de retrato documental, aínda que cunha mínima ficción construída con 
actores non profesionais, Xente en domingo destila beleza, modernidade e frescura en 
cada plano. Os responsables: uns novísimos e aínda descoñecidos Siodmak, Ulmer, 
Zinnemann e Billy Wilder (no guión) antes do seu exilio americano.  

PROGRAMACIÓN DE XUÑO: TANDEM CYRIL SCHÄUBLIN 
Programa comisariado polo cineasta Cyril Schäublin, poñendo en relación o 
seu filme Disturbios coa sinfonía urbana berlinesa Xente en domingo (1930). 

Martes 6 ás 20.30 h
DISTURBIOS (Cyril Schäublin, 2022, Suíza, 93 min., VOSG)

 CINECLUBE PONTEVEDRA • FILMOTECA DE GALICIA



XENTE EN DOMINGO (MENSCHEN AM SONNTAG) 

Menschen am Sonntag apareceu o mesmo ano no que Siegfried Kracauer publicou 
o seu libro Die Angestellten («As masas asalariadas»), un estudo da «vida cotiá» 
dos traballadores da cidade de Berlín en 1930. A película e o libro comparten 
algunhas misteriosas similitudes. Quizais a cuestión do punto de vista, de como e 
dende onde mirar a xente cun filme ou cun libro. A idea cinematográfica de Siod-
mak, Ulmer e Wilder para Menschen am Sonntag non atopou financiamento e só 
se realizou porque un tío rico de Siodmak compartiu algunhas das súas posesións, 
5 000 marcos, cos que se fixo a fita.

Aínda que podería pensarse que existía certa «liberdade» no cinema dos anos 
vinte en Berlín, a produción e recepción de Menschen am Sonntag demostra que a 
industria cinematográfica xa tendía cara a enfoques estandarizados e centraliza-
dos nas súas formas de produción e o seu discurso. Menschen am Sonntag, usando 
unicamente actores denominados como «non profesionais», e ao traballar con es-
truturas que superan as solucións suxeridas polo orzamento e o capital, conseguiu 
saírse deses estándares e significados herdados.

Quizais todo se remonte á noción do que pode mostrarse de forma manifesta 
nunha película: como retratar a vida das persoas. Menschen am Sonntag convoca 
linguaxes, rostros, mans, que —para min— parecen ter lugar fóra da liturxia do 
cinema, e das súas definicións e miradas centralizadas nel. Iso é o que fai que 
esta fita sexa tan fermosa para min e polo que me encanta. Métese nun territorio 
alén de todo iso, máis alá da afirmación da realidade, que sempre é sospeitosa. 
Como escribiu Siegfried Kracauer en Die Angestellten en 1930: «A realidade é 
unha construción. A vida só pode ser observada para que chegue a ser. Só dende 
os seus extremos pode ser iluminada».

Cyril Schäublin sobre Xente en domingo. Recollido de lostandfoundfilms.com/es.

A medio camiño entre a ficción e o documental, Xente en domingo é un filme 
realmente singular. En primeiro lugar, por estar interpretado por persoas alleas 
ao mundo do cinema (“un filme sen actores”, rezan os títulos de crédito), que 
manteñen os seus nomes e ocupacións na pantalla e que volveron aos seus tra-
ballos habituais logo da rodaxe. E en segunda instancia, polo seu sorprendente e 
irrepetible equipo técnico.

O filme foi dirixido polos debutantes Robert Siodmak e Edgar G. Ulmer; ade-
mais, un terceiro personaxe, Rochus Gliese, que marchou aos días de iniciarse a 

rodaxe. Billie (logo Billy) Wilder escribiu o guión, que non pasaba dunha decena 
de páxinas, a partir dunha historia de Kurt (Curt) Diodmak, irmán do realizador. 
O operador foi Eugen Schüfftan, o único profesional do grupo, e Fred Zinne-
mann, o axudante de dirección, non acreditado. Falta aínda neste grupo o nome 
do coordinador e principal impulsor do proxecto, Moriz Seeler, crítico e drama-
turgo alemán, creador da produtora Filmstudio 1929.  

Realizada a contracorrente das tendencias daqueles anos, Xente en domingo ten 
o entusiasmo e a liberdade dun manifesto xuvenil. [...] Unha peripecia perfecta-
mente banal pero que redunda nun filme diferente e innovador, que ten como un 
dos principais acertos a axilidade da montaxe, que combina a acción “dramática” 
con estas escenas documentais da vida diaria berlinesa, mostradas por medio de 
abundantes movementos de cámara. Un recurso, este último, habitual das vangar-
das artísticas da época, moi influídas polo futurismo e o seu propósito de mostrar 
a maquinaria e a velocidade como símbolos do progreso, cuxo eco se atopa pre-
sente tamén en títulos como Berlín, sinfonía dunha gran cidade (Berlin, die Sym-
phonie der Grosstadt, Walther Ruttmann, 1927), Asfalto (Asphalt, Joe May, 1929), 
a soviética O home coa cámara (Cheloveks Kinoapparatom, Dziga Vertov, 1929) ou 
a francesa À propos de Nice ( Jean Vigo, 1930). 

O contraste entre a axitada actividade cidadá e a tranquilidade da natureza, da que 
os protagonistas só poden gozar durante a paréntese do domingo, converte a fita 
nun retrato sociolóxico do Berlín popular. Máis impresionista que expresionista, 
o filme mostra a realidade da rúa e dos seres anónimos. A rodaxe en exteriores e a 
falta de profesionalidade dos actores, que se manifesta en todo momento no en-
vexable “joie de vivre”, adiántanse a algunhas das propostas empregadas anos máis 
tarde pola Nouvelle Vague. Intencionalmente ou non, Xente en domingo parece 
inscribirse no movemento da Nova Obxectividade, do que formaban parte artis-
tas plásticos (Dix, Grosz) e dramaturgos (Brecht, Piscator), e que se caracterizaba 
por tomar como fonte de inspiración situacións da vida cotiá, desde os pequenos 
conflitos domésticos aos problemas sociais e laborais. Non é por casualidade que 
no comezo do filme, a parella formada polo taxista e a modelo rompan en anacos 
as fotos de varios actores famosos (Willy Fristsch e Greta Garbo entre os máis 
famosos). Unha imaxe con valor de declaración de principios contra as ficcións 
melindrosas e artificiais propias das grandes producións. Rematado o domingo, 
os catro amigos regresan aos seus fogares [...]. O espazo de liberdade creado polo 
día de festa remata e de novo se impón a rutina diaria.

Recollido de lamadraza.ugr.es. Tradución ao galego: Cineclube Pontevedra.


